
garrotez, comme le refte des prifonniers: nos ennemis
nous faifoient mille interrogations en chemin; ils
nous parloient [158] de ceux qui portent des robbes
noires, ils nous demandoient combien de Frangois
eftoient morts au combat qu’ils rendirent 1’année
precedente aux trois Riuieres: & quand nous leur
difions, que tant s’en faut qu’aucun y mouruft, que
perfonne n’y receut aucune bleffure, ils nous appel-
loient des menteurs: Nous tuafmes, nous faifoient-
ils, plus de cent Frangois (& cependant il n’y en auoit
que foixante & cinq en cette écarmouche;) nous les
retournerons voir ce Printemps, au nombre de fept
cens combatans, pour compter combien il y en a
encor de refte. Pour toy, mon oncle, difoient-ils au
plus agé des deux, tu es mort, tu iras bien toft au
pays des ames; tu leur diras qu’elles prennent bon
courage, qu’elles auront en bref bonne compagnie,
car nous allons enuoyer en ces quartiers tout le refte
de ta Nation; cette nouuelle que tu leur porteras leur
fera fort agreable. C’eft ainfi qu'ils fe gauffoient
d'vn vieillard qui n’a pas moins de malice qu'eux,
mais qui a plus de finefle. Les Hollandois, auec
lefquels nous trafiquons, adiouftoient: Ils nous ont
promis du fecours contre les Frangois, nous les irons
voir bien armez.

[159] Ces deux prifonniers fe fauuerent bien toft
apres leur prife, mais voicy des femmes 2 qui les
Hiroquois auoient donné la vie, lefquelles ayans paflé
le refte de 1’Hyuer auec ces Barbares, fe {font en fin
échappées de leurs mains & de leur pays. Efcou-
tons-les parler de leur mef-auenture, Quis talia fando
temperet & lacrymis? dift le Pere Buteux, A qui I'vne
de ces pauures captiues en a fait le recit.



